
Les 3 Tehilim du 26 Elloul

Hassidout.org

  

25 Elloul : psaumes 76, 77, 78.

  

Les 3 Téhilim (quotidiens) des mois d’Elloul et Tichri selon l’enseignement du Baal chem
Tov

L’Admour Hazakène dit au Tséma’h Tsédek, alors âgé de neuf ans : J’ai entendu de mon
maître le Magguid qui lui même le reçut du sien, le Baal Chem Tov, qui le tenait à son tour de
son maître, A’hya de Chilo l’enseignement suivant. A partir du second jour de Roch ’Hodech
Elloul et jusqu’à Yom Kippour, on doit dire, chaque jour, durant le courant de la journée, 3
Psaumes. A Yom Kippour, on en récite 36. 9 avant Kol Nidré, 9 avant d’aller se coucher, 9
après le Moussaf et 9 après Néïla. Celui qui n’a pas commencé à les dire durant le second jour
de Roch’Hodech pourra le faire dès qu’il aura connaissance de cet oubli et compléter ce qui n’a
pas été lu:

      

  

  

פרק עו

 וַיְהִי בְשָׁלֵםג נוֹדָע בִּיהוּדָה אֱלֹהִים בְּיִשְׂרָאֵל גָּדוֹל שְׁמוֹ: ב לַמְנַצֵּחַ בִּנְגִינת מִזְמוֹר לְאָסָף שִׁיר: א
סוּכּוֹ וּמְעוֹנָתוֹ בְצִיּוֹן: 
ד
שָׁמָּה שִׁבַּר רִשְׁפֵי־קָשֶׁת מָגֵן וְחֶרֶב וּמִלְחָמָה סֶלָה: 
ה
נָאוֹר אַתָּה אַדִּיר מֵהַרְרֵי־טָרֶף: 
ו
אֶשְׁתּוֹלְלוּ אַבִּירֵי לֵב נָמוּ שְׁנָתָם וְלֹא־מָצְאוּ כָל־אַנְשֵׁי־חַיִל יְדֵיהֶם: 
ז
מִגַּעֲרָתְךָ אֱלֹהֵי יַעֲקב נִרְדָּם וְרֶכֶב וָסוּס: 
ח
אַתָּה נוֹרָא אַתָּה וּמִי־יַעֲמד לְפָנֶיךָ מֵאָז אַפֶּךָ: 
ט
מִשָּׁמַיִם הִשְׁמַעְתָּ דִּין אֶרֶץ יָרְאָה וְשָׁקָטָה: 
י
בְּקוּם־לַמִּשְׁפָּט אֱלֹהִים לְהוֹשִׁיעַ כָּל־ עַנְוֵי־אֶרֶץ סֶלָה: 
יא
כִּי־חֲמַת אָדָם תּוֹדֶךָּ שְׁאֵרִית חֵמת תַּחְגּר: 
יב
נִדְרוּ וְשַׁלְּמוּ לַי־הוָ־ה אֱלֹהֵיכֶם כָּל־סְבִיבָיו יבִילוּ שַׁי לַמּוֹרָא: 
יג
יִבְצר רוּחַ נְגִידִים נוֹרָא לְמַלְכֵי־אָרֶץ: 

  

  

פרק עז

  

  

 קוֹלִי אֶל־אֱלֹהִים וְאֶצְעָקָה קוֹלִי אֶל־ אֱלֹהִיםב לַמְנַצֵּחַ עַל־ (יְדיּתוּן) [יְדוּתוּן] לְאָסָף מִזְמוֹר: א
וְהַאֲזִין אֵלָי:   בְּיוֹם צָרָתִי אֲדנָי דָּרָשְׁתִּי יָדִי לַיְלָהג
נִגְּרָה וְלֹא תָפוּג מֵאֲנָה הִנָּחֵם נַפְשִׁי: 

ד
אֶזְכְּרָה אֱלֹהִים וְאֶהֱמָיָה אָשִׂיחָה וְתִתְעַטֵּף רוּחִי סֶלָה: 
ה
אָחַזְתָּ שְׁמֻרוֹת עֵינָי נִפְעַמְתִּי וְלֹא אֲדַבֵּר: 
ו
חִשַּׁבְתִּי יָמִים מִקֶּדֶם שְׁנוֹת עוֹלָמִים: 
ז
אֶזְכְּרָה נְגִינָתִי בַּלָּיְלָה עִם־ לְבָבִי אָשִׂיחָה וַיְחַפֵּשׂ רוּחִי: 
ח
הַלְעוֹלָמִים יִזְנַח אֲדנָי וְלֹא־יסִיף לִרְצוֹת עוֹד: 
ט
הֶאָפֵס לָנֶצַח חַסְדּוֹ גָּמַר אוֹמֶר לְדר וָדר: 
י
הֲשָׁכַח חַנּוֹת אֵל אִם־קָפַץ בְּאַף רַחֲמָיו סֶלָה: 
יא
וָאמַר חַלּוֹתִי הִיא שְׁנוֹת יְמִין עֶלְיוֹן: 
יב
(אֶזְכּיר) [אֶזְכּוֹר] מַעַלְלֵי־יָהּ כִּי־אֶזְכְּרָה מִקֶּדֶם פִּלְאֶךָ: 
יג 
וְהָגִיתִי בְכָל־פָּעֳלֶךָ וּבַעֲלִילוֹתֶיךָ אָשִׂיחָה: 
יד
אֱלֹהִים בַּקּדֶשׁ דַּרְכֶּךָ מִי־אֵל גָּדוֹל כֵּאלֹהִים: 
טו 
אַתָּה הָאֵל עשֵׂה פֶלֶא הוֹדַעְתָּ בָעַמִּים עֻזֶּךָ: 
טז
גָּאַלְתָּ בִּזְרוֹעַ עַמֶּךָ בְּנֵי־יַעֲקב וְיוֹסֵף סֶלָה: 
יז 
רָאוּךָ מַּיִם אֱלֹהִים רָאוּךָ מַּיִם יָחִילוּ אַף יִרְגְּזוּ תְהמוֹת: 
יח
זרְמוּ מַיִם עָבוֹת קוֹל נָתְנוּ שְׁחָקִים אַף־חֲצָצֶיךָ יִתְהַלָּכוּ: 
יט
קוֹל רַעַמְךָ בַּגַּלְגַּל הֵאִירוּ בְרָקִים תֵּבֵל רָגְזָה וַתִּרְעַשׁ הָאָרֶץ: 
כ
בַּיָּם דַּרְכֶּךָ (וּשְׁבִילְיךָ) [וּשְׁבִילְךָ] בְּמַיִם רַבִּים וְעִקְּבוֹתֶיךָ לֹא נוֹדָעוּ: 
כא
נָחִיתָ כַצּאן עַמֶּךָ בְּיַד־משֶׁה וְאַהֲרן: 

  

  

פרק עח

 אֶפְתְּחָה בְמָשָׁל פִּי אַבִּיעָה חִידוֹתב מַשְׂכִּיל לְאָסָף הַאֲזִינָה עַמִּי תּוֹרָתִי הַטּוּ אָזְנְכֶם לְאִמְרֵי־פִי: א
מִנִּי־קֶדֶם:  ג  אֲשֶׁר שָׁמַעְנוּ
וַנֵּדָעֵם וַאֲבוֹתֵינוּ סִפְּרוּ־לָנוּ: 
ד
לֹא נְכַחֵד מִבְּנֵיהֶם לְדוֹר אַחֲרוֹן מְסַפְּרִים תְּהִלּוֹת יְ־הוָ־ה וֶעֱזוּזוֹ וְנִפְלְאתָיו אֲשֶׁר עָשָׂה: 
ה
וַיָּקֶם עֵדוּת בְּיַעֲקב וְתוֹרָה שָׂם בְּיִשְׂרָאֵל אֲשֶׁר צִוָּה אֶת־אֲבוֹתֵינוּ לְהוֹדִיעָם לִבְנֵיהֶם: 
ו
לְמַעַן יֵדְעוּ דּוֹר אַחֲרוֹן בָּנִים יִוָּלֵדוּ יָקֻמוּ וִיסַפְּרוּ לִבְנֵיהֶם: 
ז
וְיָשִׂימוּ בֵאלֹהִים כִּסְלָם וְלֹא יִשְׁכְּחוּ מַעַלְלֵי־ אֵל וּמִצְוֹתָיו יִנְצרוּ: 
ח
וְלֹא יִהְיוּ כַּאֲבוֹתָם דּוֹר סוֹרֵר וּמרֶה דּוֹר לֹא־הֵכִין לִבּוֹ וְלֹא־נֶאֶמְנָה אֶת־אֵל רוּחוֹ: 
ט
בְּנֵי־אֶפְרַיִם נשְׁקֵי רוֹמֵי־קָשֶׁת הָפְכוּ בְּיוֹם קְרָב: 
י
לֹא שָׁמְרוּ בְּרִית אֱלֹהִים וּבְתוֹרָתוֹ מֵאֲנוּ לָלֶכֶת: 
יא
וַיִּשְׁכְּחוּ עֲלִילוֹתָיו וְנִפְלְאוֹתָיו אֲשֶׁר הֶרְאָם: 
יב
נֶגֶד אֲבוֹתָם עָשָׂה פֶלֶא בְּאֶרֶץ מִצְרַיִם שְׂדֵה־צעַן: 
יג
בָּקַע יָם וַיַּעֲבִירֵם וַיַּצֶּב־מַיִם כְּמוֹ־נֵד: 
יד 
וַיַּנְחֵם בֶּעָנָן יוֹמָם וְכָל־הַלַּיְלָה בְּאוֹר אֵשׁ: 
טו
יְבַקַּע צֻרִים בַּמִּדְבָּר וַיַּשְׁקְ כִּתְהמוֹת רַבָּה: 
טז
וַיּוֹצִא נוֹזְלִים מִסָּלַע וַיּוֹרֶד כַּנְּהָרוֹת מָיִם: 
יז
וַיּוֹסִיפוּ עוֹד לַחֲטא־לוֹ לַמְרוֹת עֶלְיוֹן בַּצִּיָּה: 
יח
וַיְנַסּוּ־אֵל בִּלְבָבָם לִשְׁאָל־אכֶל לְנַפְשָׁם: 
יט
וַיְדַבְּרוּ בֵּאלֹהִים אָמְרוּ הֲיוּכַל אֵל לַעֲרךְ שֻׁלְחָן בַּמִּדְבָּר: 
כ
הֵן הִכָּה־צוּר וַיָּזוּבוּ מַיִם וּנְחָלִים יִשְׁטפוּ הֲגַם־לֶחֶם יוּכַל תֵּת אִם־ יָכִין שְׁאֵר לְעַמּוֹ: 
כא
לָכֵן שָׁמַע יְ־הוָ־ה וַיִּתְעַבָּר וְאֵשׁ נִשְּׂקָה בְיַעֲקב וְגַם־אַף עָלָה בְיִשְׂרָאֵל: 
כב
כִּי לֹא הֶאֱמִינוּ בֵּאלֹהִים וְלֹא בָטְחוּ בִּישׁוּעָתוֹ: 
כג
וַיְצַו שְׁחָקִים מִמָּעַל וְדַלְתֵי שָׁמַיִם פָּתָח: 
כד

וַיַּמְטֵר עֲלֵיהֶם מָן לֶאֱכל וּדְגַן שָׁמַיִם נָתַן לָמוֹ: 
כה
לֶחֶם אַבִּירִים אָכַל אִישׁ צֵידָה שָׁלַח לָהֶם לָשׂבַע: 
כו
יַסַּע קָדִים בַּשָּׁמָיִם וַיְנַהֵג בְּעֻזּוֹ תֵימָן: 
כז
וַיַּמְטֵר עֲלֵיהֶם כֶּעָפָר שְׁאֵר וּכְחוֹל יַמִּים עוֹף כָּנָף: 
כח
וַיַּפֵּל בְּקֶרֶב מַחֲנֵהוּ סָבִיב לְמִשְׁכְּנתָיו: 
כט
וַיּאכְלוּ וַיִּשְׂבְּעוּ מְאד וְתַאֲוָתָם יָבִא לָהֶם: 
ל
לֹא־זָרוּ מִתַּאֲוָתָם עוֹד אָכְלָם בְּפִיהֶם: 
לא
וְאַף אֱלֹהִים עָלָה בָהֶם וַיַּהֲרג בְּמִשְׁמַנֵּיהֶם וּבַחוּרֵי יִשְׂרָאֵל הִכְרִיעַ: 
לב
בְּכָל־זאת חָטְאוּ־עוֹד וְלֹא הֶאֱמִינוּ בְּנִפְלְאוֹתָיו: 
לג
וַיְכַל־בַּהֶבֶל יְמֵיהֶם וּשְׁנוֹתָם בַּבֶּהָלָה: 
לד
אִם־הֲרָגָם וּדְרָשׁוּהוּ וְשָׁבוּ וְשִׁחֲרוּ־אֵל: 
לה
וַיִּזְכְּרוּ כִּי־אֱלֹהִים צוּרָם וְאֵל עֶלְיוֹן גּאֲלָם: 
לו
וַיְפַתּוּהוּ בְּפִיהֶם וּבִלְשׁוֹנָם יְכַזְּבוּ־לוֹ: 
לז
וְלִבָּם לֹא־נָכוֹן עִמּוֹ וְלֹא נֶאֶמְנוּ בִּבְרִיתוֹ: 
לח
וְהוּא רַחוּם יְכַפֵּר עָוֹן וְלֹא יַשְׁחִית וְהִרְבָּה לְהָשִׁיב אַפּוֹ וְלֹא יָעִיר כָּל־חֲמָתוֹ: 
לט
וַיִּזְכּר כִּי־בָשָׂר הֵמָּה רוּחַ הוֹלֵךְ וְלֹא יָשׁוּב: 
מ
כַּמָּה יַמְרוּהוּ בַמִּדְבָּר יַעֲצִיבוּהוּ בִּישִׁימוֹן: 
מא
וַיָּשׁוּבוּ וַיְנַסּוּ אֵל וּקְדוֹשׁ יִשְׂרָאֵל הִתְווּ: 
מב
לֹא־זָכְרוּ אֶת־יָדוֹ יוֹם אֲשֶׁר־פָּדָם מִנִּי־צָר: 
מג
אֲשֶׁר־שָׂם בְּמִצְרַיִם אתוֹתָיו וּמוֹפְתָיו בִּשְׂדֵה־צעַן: 
מד
וַיַּהֲפךְ לְדָם יְארֵיהֶם וְנוֹזְלֵיהֶם בַּל־יִשְׁתָּיוּן: 
מה
יְשַׁלַּח בָּהֶם עָרב וַיּאכְלֵם וּצְפַרְדֵּעַ וַתַּשְׁחִיתֵם: 
מו
וַיִּתֵּן לֶחָסִיל יְבוּלָם וִיגִיעָם לָאַרְבֶּה: 
מז

 5 / 7



Les 3 Tehilim du 26 Elloul

יַהֲרג בַּבָּרָד גַּפְנָם וְשִׁקְמוֹתָם בַּחֲנָמַל: 
מח
וַיַּסְגֵּר לַבָּרָד בְּעִירָם וּמִקְנֵיהֶם לָרְשָׁפִים: 
מט
יְשַׁלַּח־בָּם חֲרוֹן אַפּוֹ עֶבְרָה וָזַעַם וְצָרָה מִשְׁלַחַת מַלְאֲכֵי רָעִים: 
נ
יְפַלֵּס נָתִיב לְאַפּוֹ לֹא־חָשַׂךְ מִמָּוֶת נַפְשָׁם וְחַיָּתָם לַדֶּבֶר הִסְגִּיר: 
נא
וַיַּךְ כָּל־בְּכוֹר בְּמִצְרָיִם רֵאשִׁית אוֹנִים בְּאָהֳלֵי־חָם: 
נב
וַיַּסַּע כַּצּאן עַמּוֹ וַיְנַהֲגֵם כָּעֵדֶר בַּמִּדְבָּר: 
נג
וַיַּנְחֵם לָבֶטַח וְלֹא פָחָדוּ וְאֶת־אוֹיְבֵיהֶם כִּסָּה הַיָּם: 
נד
וַיְבִיאֵם אֶל־גְּבוּל קָדְשׁוֹ הַר־זֶה קָנְתָה יְמִינוֹ: 
נה 
וַיְגָרֶשׁ מִפְּנֵיהֶם גּוֹיִם וַיַּפִּילֵם בְּחֶבֶל נַחֲלָה וַיַּשְׁכֵּן בְּאָהֳלֵיהֶם שִׁבְטֵי יִשְׂרָאֵל: 
נו
וַיְנַסּוּ וַיַּמְרוּ אֶת־אֱלֹהִים עֶלְיוֹן וְעֵדוֹתָיו לֹא שָׁמָרוּ: 
נז
וַיִּסּגוּ וַיִּבְגְּדוּ כַּאֲבוֹתָם נֶהְפְּכוּ כְּקֶשֶׁת רְמִיָּה: 
נח
וַיַּכְעִיסוּהוּ בְּבָמוֹתָם וּבִפְסִילֵיהֶם יַקְנִיאוּהוּ: 
נט
שָׁמַע אֱלֹהִים וַיִּתְעַבָּר וַיִּמְאַס מְאד בְּיִשְׂרָאֵל: 
ס
וַיִּטּשׁ מִשְׁכַּן שִׁלוֹ אהֶל שִׁכֵּן בָּאָדָם: 
סא
וַיִּתֵּן לַשְּׁבִי עֻזּוֹ וְתִפְאַרְתּוֹ בְיַד־ צָר: 
סב
וַיַּסְגֵּר לַחֶרֶב עַמּוֹ וּבְנַחֲלָתוֹ הִתְעַבָּר: 
סג
בַּחוּרָיו אָכְלָה־אֵשׁ וּבְתוּלֹתָיו לֹא הוּלָּלוּ: 
סד
כּהֲנָיו בַּחֶרֶב נָפָלוּ וְאַלְמְנתָיו לֹא תִבְכֶּינָה: 
סה
וַיִּקַץ כְּיָשֵׁן אֲדנָי כְּגִבּוֹר מִתְרוֹנֵן מִיָּיִן: 
סו
וַיַּךְ צָרָיו אָחוֹר חֶרְפַּת עוֹלָם נָתַן לָמוֹ: 
סז
וַיִּמְאַס בְּאהֶל יוֹסֵף וּבְשֵׁבֶט אֶפְרַיִם לֹא בָחָר: 
סח
וַיִּבְחַר אֶת־שֵׁבֶט יְהוּדָה אֶת־הַר־צִיּוֹן אֲשֶׁר אָהֵב: 
סט
וַיִּבֶן כְּמוֹ־ רָמִים מִקְדָּשׁוֹ כְּאֶרֶץ יְסָדָהּ לְעוֹלָם: 
ע

וַיִּבְחַר בְּדָוִד עַבְדּוֹ וַיִּקָּחֵהוּ מִמִּכְלְאת צאן: 
עא 
מֵאַחַר עָלוֹת הֱבִיאוֹ לִרְעוֹת בְּיַעֲקב עַמּוֹ וּבְיִשְׂרָאֵל נַחֲלָתוֹ: 
עב
וַיִּרְעֵם כְּתֹם לְבָבוֹ וּבִתְבוּנוֹת כַּפָּיו יַנְחֵם:

